


Ym maes gwaith chwarae byddwn yn siarad yn
aml am ‘y plentyn’ neu’r ‘plant’ a phur anaml
am ‘ferched’ a ‘bechgyn’. Pam hynny? Ai achos
ein bod yn awyddus i beidio stereoteipio neu
efallai oherwydd ein bod yn hoffi meddwil,

pan ddaw’n fater o chwarae, nad yw’n gwneud
unrhyw wahaniaeth?

Fodd bynnag, mae nifer o ysgolheigion rhywedd yn
dweud wrthym fod y gwahaniaethau rhwng bechgyn
a merched yn fwyaf eang pan fyddant yn chwarae.
Mae gwaith ymchwil yn dangos yn gyson, o oedran
ifanc, bod gwahaniaethau pendant yn y modd y bydd
merched a bechgyn yn chwarae. Mae bechgyn yn fwy
tebygol o chwarae’n wyllt a chorfforol a defnyddio
gofod ffisegol a ffafrio gwrthrychau sy’n symud fel
peli a loriau tra bo merched yn ffafrio chwarae

gyda doliau a threulio amser yn sgwrsio a thynnu
lluniau a chreu gofodau bychain i'w defnyddio.

Ydi hyn yn cyd-fynd &’n profiad ni o blant? Yw’r
bechgyn, yn gyffredinol, yn fwy bywiog a chorfforol
wyllt ac yw’r merched yn chwarae rél bywyd teuluol
neu dywysogesau’n rheolaidd? Bydd llawer o rieni’'n
dweud ydyn, hyd yn oed os byddan nhw’n ceisio
annog chwarae sydd ddim yn stereoteipio. Ond a yw
hyn oherwydd ein bod ni gyd — yn oedolion a phlant
— wedi ein cymdeithasoli i feddwl bod dynion a
menywod, merched a bechgyn yn wahanol mewn
amrywiol ffyrdd?

Mae hanes wedi arddangos hyn trwy rolau gwahanol
ar gyfer y rhywiau dros y canrifoedd — cawn ein peledu
gyda negeseuon trwy lyfrau, ffilmiau, cartwnau a
hysbysebion o’r ennyd y cawn ein geni sy’n dweud
wrthym nad yw gwrywod a benywod yn meddwil,
teimlo, edrych ac ymddwyn yn yr un ffyrdd &’i gilydd.
Yn y mwyafrif o ddiwylliannau gorllewinol byddwn

yn dweud eu bod yn gyfartal (er, mewn gwirionedd,
bod hynny’n aml yn dal i fod yn amheus) —ond yn
wahanol. Felly, os yw’r gwahaniaethau hyn yn bodoli,
o ble maen nhw’n dod — ydyn nhw’n naturiol ac yn
gynhenid, neu ydyn nhw’n ymddygiadau gaiff eu dysgu?

Dros y degawdau diwethaf, gwnaethpwyd llu o waith
ymchwil sy’n archwilio gwahaniaethau rhwng y rhywiau
ac mae llawer ohono’n anghyson. Gyda datblygiadau
ym maes niwrowyddoniaeth ac, o ganlyniad, ymchwil

i wahaniaethau posibl rhwng yr ymennydd benywaidd
a gwrywaidd, mae nifer yn cyflwyno tystiolaeth'23 o
blaid ac yn erbyn bodolaeth gwahaniaethau gwifredig
a hormonaidd posibl tra bo eraill* * ¢ yn dadlau bod llawer
mwy o wahaniaethau ymysg y rhywiau na rhyngddynt.

Dywed Cealy-Harrison a Hood-Williams?:

‘Gallem ddweud am waith ymchwil i'r
gwahaniaethau rhwng y rhywiau ei fod yn dweud
mwy wrthym am y pryderon cymdeithasol,
gwleidyddol a deallusol sy’n ei ysgogi, nac am

y gwahaniaeth rhwng bechgyn a merched.

Mae’n debyg bod cwmniau, busnesau a sefydliadau
gyda rhyw fudd mewn profi neu wrthbrofi
gwahaniaethau o’r fath. Mae’n siwr y bydd y ddadl

yn parhau oherwydd, fel y dywed Lippa:

‘Mae astudio gwahaniaethau rhwng y rhywiau’n
gynhennus a dadleuol. Bydd rhai ysgolheigion yn
gorliwio’r gwahaniaethau rhwng y rhywiau, a bydd
eraill yn eu lleihau. Mae’n debyg bod y gwirionedd
i’'w gael yn rhywle rhwng y ddau.’®




Felly beth allwn ni, sy’n ymwneud a chwarae plant,
ei gasglu o hyn i gyd? Yn sicr, byddwn yn ymwybodol
o’r chwarae stereoteipyddol a anogir gan y diwydiant
teganau a nwyddau ffilmiau wedi eu hanimeiddio,
gan lyfrau a ffilmiau plant (er bod rhai cwmniau’n
gwrthsefyll y tueddiad hwn ac yn hyrwyddo teganau
sy’n fwy niwtral o ran y rhywiau neu’n fwy cynhwysol
o’r rhywiau). All yr un ohonom beidio sylwi sut

y mae pinc a glas yn cael lle blaenllaw ar Iwybrau
archfarchnadoedd, cacennau a chardiau pen-blwydd,
dillad plant a hyd yn oed feiciau a blociau chwarae.

Ond efallai nad ydym yn sylweddoli pa mor ddwfn y
mae stereoteipio’r rhywiau wedi ei wreiddio a cymaint
y mae’n trwytho ein meddyliau ni ac yn dylanwadu ar
ein hymddygiad — a hynny, yn aml, heb inni sylweddoli
hynny. Mae llawer o arbrofion wedi eu cynnal sy’n
dangos oedolion, yn gwbl ddiarwybod, yn defnyddio
geiriau fel ‘tlws’ neu ‘gryf’ ac yn cynnig dol neu gar

i fabi y maen nhw’n credu sy’n rhywedd benodol®

yn seiliedig yn syml ar sut y mae’r babi wedi ei wisgo.

Mae nifer o astudiaethau eraill yn tanlinellu sut y bydd
rhieni, yn ddiarwybod, yn gwarchod neu’n ‘gwthio’

plant ifanc oherwydd eu rhywedd™. Allwn ni ddim
bod yn rhydd o hyn — waeth faint y ceisiwn fod yn
ymwybodol ohono yn ein harfer myfyriol.

Tra ei bod yn dal yn amheus os oes unrhyw
wahaniaethau gwifredig yn ymennydd plant cyn eu
geni, gallwn ddweud gyda chryn sicrwydd bod plant
ifanc yn bendant yn cael eu cymdeithasoli i ddilyn
rolau rhywedd a ffyrdd o fodoli penodol. Yn gymaint
felly nes bod plant sydd tua phedair neu bum mlwydd
oed yn dueddol o weithredu fel yr heddlu rhywedd
eu hunain gan fynnu cydymffurfiad — gan adael i blant
eraill wybod os yw eu gwallt yn rhy hir, eu hesgidiau’r
lliw anghywir neu os ydyn nhw’n chwarae’r ffordd
‘anghywir’. Tua’r oedran yma, bydd plant hefyd yn
dueddol o neilltuo eu hunain a chael ffrindiau agos
sy’n bennaf o’u rhywedd eu hunain — gyda’r bechgyn
a’r merched yn ystyried ei gilydd fel bodau ‘eraill’;
weithiau gyda chellwair chwareus ac weithiau’n

llawn bwriad difrifol.

Yng nghanol hyn i gyd, mae gennym hefyd
ddealltwriaeth gynyddol bod ‘rhywedd yn tyfu’n fwy
ansefydlog a hyblyg — mae agwedd cymdeithas tuag
at rywedd yn newid’". Rydym yn cydnabod yn araf
bach nad yw rhywedd yn elfen ddeuaidd (bod dim ond
dau rywedd a bod pob un ohonom unai’n wryw neu’n
fenyw) ond yn hytrach yn gyfuniad mwy cymhleth o
gromosomau, hormonau, genynnau a diwylliant sy’n
golygu nad yw rhywedd yn rhywbeth concrid. Mae pob
un ohonom yn rhywle ar y sbectrwm rhwng gwryw a
benyw, gwrywdod a benyweiddiwch a gallwn deithio
yma ac acw ar y sbectrwm hwnnw wrth inni dyfu i fyny
a heneiddio. Wrth gwrs, mae hyn wedi ei bwysleisio gan
y gydnabyddiaeth gynyddol mewn cylchoedd meddygol
a seiciatrig i blant a phobl trawsryweddol —er bod
llawer ar 6l i'w ddysgu a’i ddeall.

Mae hyn i gyd wedi ei osod hefyd yn erbyn cefndir o
rywioldeb, gyda chymdeithas yn dal i ddod i delerau
gyda nid dim ond cyfunrywiaeth ond amrediad o
rywioldebau posibl. Er nad dyma’r pwnc dan sylw
yma, mae cysylltiadau a phob math o negeseuon
diwylliannol i blant sydd, ar y cyfan, yn dal i ddysgu’n
gynnar iawn y byddan nhw un dydd yn tyfu i fyny,
priodi a dod yn fam nau’n dad. Galwodd Warner™ hyn
yn ‘heteronormadedd’ —y broses ble bydd plant ac
oedolion, fel ei gilydd, yn cymryd bod pob plentyn ifanc
yn heterorywiol ac yn fachgen neu ferch ddiamwys,
gyda fawr ddim lle i symud oddi wrth hynny.



'Does fawr ryfedd felly, wrth i blant ymdrechu i
wneud synnwyr o ac i ddatblygu eu hunaniaeth

eu hunain, bod cysyniadau rhywedd a rhywioldeb

yn dod i’r amlwg yn aml yn eu chwarae. Yn ddiddorol,
er gwaethaf y pentyrrau o ymchwil a gwybodaeth
sydd ar gael am y pynciau hyn, prin iawn yw’r
ymchwilwyr sydd wedi holi’r plant beth maen nhw’n
ei feddwl neu sydd wedi mynd ati’n wrthrychol i
arsylwi plant yn chwarae i weld sut y maen nhw’n
llywio eu ffordd eu hunain trwy dir peryglus rhywedd.

Rhywedd a chwarae plant

Felly, os ydyn ni’n oedolion sydd o amgylch plant

sy’n chwarae — os ydyn ni’n rhieni, yn warchodwyr
plant neu’n weithwyr chwarae, beth yw ein rol a

sut ddylen ni ymddwyn? Ddylen ni adael i’r plant
chwarae a gobeithio y byddan nhw’n gweithio pethau
allan drostynt eu hunain? Ddylen ni adael iddyn nhw
chwarae ond arsylwi a gwrando er mwyn ennill gwell
dealltwriaeth o’r hyn sy’n digwydd neu ymyrryd pan
glywn ni fechgyn yn dweud bod ‘merched yn drewi’

a merched yn dweud bod ‘bechgyn yn hyll’? Ddylen

ni geisio dim ond prynu teganau, llyfrau a dillad sy’n
niwtral o ran rhywedd? Ddylen ni geisio bod yn fodel
rél sydd ddim yn stereoteipyddol — chwarae pél-droed
a reslo os ydyn ni’'n fenyw a choginio a gwneud crefftau
a gwaith llaw os ydyn ni’'n wryw? Ddylen ni geisio creu
amgylchedd an-rhyweddol ble mae’r gweithgareddau
ac agweddau’n rhai sydd ddim yn stereoteipyddol?

Os yw'r plant, fel y mae gweithwyr chwarae’n
credu, yn rheoli cynnwys a bwriad eu chwarae, yna
oni ddylen ni adael llonydd iddyn nhw? Ac os yw’r
negeseuon cymdeithasol-ddiwylliannol y mae plant
yn eu derbyn am rywedd cyn gryfed, a gaiff beth
bynnag wnawn ni — neu na wnawn ni — unrhyw
effaith yn y pen draw?

Dewch inni ystyried pwnc rhywedd yn fwy gofalus a
myfyrio ar sut y mae’n effeithio arnom ni yn ogystal
ag ar y plant yn ein bywydau. Mae Kilvington a
Wood™ wedi cynnig bod gwahanol fathau o arfer
gwaith chwarae yn 6l rhywedd sy’n ein helpu i
feddwl yn fwy beirniadol am ein rol ein hunain.

Nid yw’r gweithwyr chwarae hyn yn rhoi unrhyw
ystyriaeth i rywedd ac, o ganlyniad, mae’r amgylchedd
chwarae wedi ei seilio ar eu personoliaeth a’u profiadau
a’r dybiaeth y bydd yr hyn wnaeth weithio iddyn nhw
(yn eu plentyndod eu hunain neu eu gwaith blaenorol)
yn iawn ar gyfer y plant y maen nhw’n gweithio

a nhw’n awr.

Mae’r gweithwyr chwarae hyn yn credu’n sylfaenol
nad oes gwahaniaeth rhwng chwarae bechgyn a
merched, ar wahan i'r hyn sydd wedi ei greu gan
gymdeithas trwy eu profiadau blaenorol. Felly,
byddant yn creu a darparu amgylchedd sydd yn

un di-rywedd ac maent yn credu ac yn disgwyl,

o gael cyfle, y bydd merched a bechgyn yn hapus

i roi tro ar unrhyw beth ac y dylid gadael iddynt
chwarae fel y mynnant.



Mae’r gweithwyr chwarae hyn yn penderfynu bod
bechgyn a merched yn amharod i gymryd rhan mewn
chwarae gaiff ei ystyried yn gryfder y rhywedd arall ac
felly’n ceisio sicrhau na fydd chwarae stereoteipyddol
yn digwydd. Mae’n debyg y byddan nhw’n gwahardd
gynau neu arfau ac yn annog merched i chwarae
gemau pél a chwarae gwyllt, corfforol ac yn annog
bechgyn i gymryd rhan mewn gweithgareddau
creadigol a gwisgo i fyny. Byddant yn ymyrryd

yn rheolaidd mewn sgyrsiau ble mae merched

a bechgyn yn bychanu ei gilydd ar sail eu rhywedd.

Mae’r gweithwyr chwarae hyn yn credu y bydd
‘merched yn ferched’ a ‘bechgyn yn bod yn fechgyn’
ac felly byddant yn darparu ar gyfer y ddau trwy
ddarparu cyfleoedd chwarae ‘merchetaidd’ a ‘gwrol’.
Bydd y gweithiwr chwarae gwryw y tu allan yn
hwyluso gweithgareddau corfforol a chwaraeon

a bydd y weithwraig chwarae fenywaidd y tu mewn
yn hwyluso gweithgareddau creadigol a choginio.

Mae’r gweithwyr chwarae hyn yn penderfynu creu a
darparu amgylchedd fydd yn canolbwyntio ar elfennau
tebyg chwarae bechgyn a merched. Mae’n bosibl

y byddant yn mynd ati’'n fwriadol i annog gemau fel
rownderi yn hytrach na phél-droed am y rheswm

y bydd y ddau rywedd yn ymuno yn y gém. Efallai

y byddant yn mynd dros ben llestri gyda phrosiectau
crefft, fel adeiladu crocodeil maint llawn, am y rheswm
y bydd y ddau rywedd yn mwynhau ac yn cyfranogi
yny gwaith.

Mae’r gweithwyr chwarae hyn yn credu bod
gwahaniaethau rhwng chwarae bechgyn a merched

o ganlyniad i gymdeithasoli, felly byddant yn creu
amgylchedd niwtral o ran rhywedd a gadael i'r plant
wneud fel y mynnant — ond weithiau byddant yn
trefnu digwyddiadau penodol neu’n darparu adnoddau
fydd yn apelio’n bennaf i un rhywedd, er enghraifft
gweithdy rapio, gweithdy dawns, gwisgoedd reslo
swmo neu becynnau creu breichledi.

Mae’r gweithwyr chwarae hyn yn credu bod plant
angen cymorth i wrthsefyll effeithiau cymdeithasoli

ac, o ganlyniad, byddant yn annog y plant i gicio dros
y tresi a bod yn nhw eu hunain. Byddant yn modelu
rol ar gyfer hyn trwy ymddwyn mewn ffyrdd allai
fod yn annisgwyl ar gyfer eu rhywedd a chwilio

am ffyrdd dyfeisgar a chreadigol ar gyfer cefnogi

a sbarduno’r plant i archwilio hunaniaeth rhyweddol
a phosibiliadau newydd, heb arwain pethau’n
uniongyrchol. Gallai enghreifftiau gynnwys darparu
pentyrrau o felfed du neu offer gweithio pinc, arbrofi
gyda goleuo a cherddoriaeth, gweithwyr chwarae
gwrywaidd yn mynd ar feiciau pinc neu’n gwisgo i
fyny a gweithwyr chwarae benywaidd yn defnyddio
offer gweithio neu’n dyfarnu gém bél-droed.

Byddant hefyd yn annog eu datblygiad proffesiynol
personol trwy fentro a datblygu sgiliau newydd allai
fod yn fwy nodweddiadol o’r rhywedd arall, er enghraifft
gweithwyr chwarae gwrywaidd yn pobi a gweithwyr
chwarae benywaidd yn adeiladu strwythurau.



Ydyn ni’'n adnabod ein hunain yn unrhyw un o’r
uchod? Efallai y byddwn yn sylweddoli bod nifer
ohonynt yn wir ar wahanol adegau ac mewn gwahanol
gyd destunau. Ond, oes rhai o’r rhain yn well neu’n
waeth na’i gilydd?

Mae plant yn llawer mwy abl a medrus nac ydym
yn ei feddwl a thrwy gydol eu plentyndod byddant
yn rhoi tro ar hunaniaethau ac yn profi adweithiau
ac yn archwilio ymatebion wrth iddynt weithio
allan pwy ydyn nhw a beth yw ystyr rhywedd
mewn gwirionedd™. Byddant yn dysgu llawer mwy
oddi wrth ei gilydd nag oddi wrthym ni ac mae’n
debyg y gallen nhw ddysgu mwy i ni na fyddwn
ni’'n ei ddysgu iddyn nhw.

Ond ‘dyw hyn ddim yn ein hesgusodi ni fel gweithwyr
chwarae. Mae gennym gyfrifoldeb i gefnogi’r plant
bob amser, i’'w trin yn gyfartal ac i ystyried effaith ein
rhywedd ein hunain a’n geiriau a’n gweithredoedd.
Mae’n bwysig inni gydnabod bod pob un ochonom
wedi ein dylanwadu gan ein teulu a chymdeithas

fel rhan o’'n magwraeth. Mae gennym ogwyddau

a rhagfarnau greddfol sy’n effeithio ar y modd yr
ydym yn gweithio a’r hyn yr ydym yn ei gynnig.

Gall hyn ein harwain, yn ddiarwybod, i greu a darparu
gofodau sydd a thueddiadau rhyweddol, gyda’n
rhywedd ein hunain yn rheoli, yn isymwybodol,

y modd y byddwn yn adweithio ac ymateb i ferched

a bechgyn.

Sawl un ohonom ni fenywod sydd wedi poeni y bydd
chwarae ymladd yn arwain at ymladd go iawn neu
gymryd mai dim ond merched fydd eisiau rhoi tro

ar wisgo farnis ewinedd? Sawl un ohonom ni ddynion
sydd wedi anwybyddu bachgen yn crio neu sydd

heb feddwl! gofyn a yw’r merched am ymuno a’r
tim? Mae enghreifftiau bob dydd dirifedi fel hyn.

Mae anghydraddoldeb rhwng y rhywiau, yn y pen
draw, yn effeithio ar bob agwedd o’n bywydau

— bywyd teuluol a’r rolau gaiff eu chwarae gan

ac sy’n ofynnol o dadau a mamau, bywyd gwaith
a dewis swyddi a chyflogau, y cwricwlwm a’r
amgylchedd ysgol, hamdden, chwaraeon ac
adloniant, y lluoedd arfog, y farnwriaeth, ein
systemau gwleidyddol. Fe gymer amser hir

cyn inni weld gwir degwch rhywiol.



Cefnogi chwarae plant

Fel gweithwyr chwarae gallwn gefnogi plant er
mwyn gwneud ein rhan er mwyn symud tuag at
gymdeithas sy’n gyfartal o ran y rhywiau ac wrth
alluogi’r genhedlaeth nesaf i chwarae eu rhan
hefyd. Dyma rai ffyrdd y gallwn wneud hyn.

1. Gwerthfawrogi chwarae fel y modd naturiol y bydd
plant yn gwneud synnwyr o’r byd (yn cynnwys
rhywedd) a gweithio’n galed i beidio a rheoli neu
gyfarwyddo eu chwarae — gan roi rhyddid iddyn
nhw archwilio, mentro, gwneud camgymeriadau
a darganfod pethau drostynt eu hunain. Os yw
bechgyn (neu ferched) am fod yn wyllt, gwneud
pethau ar raddfa fawr, bod yn ymladdgar a
chystadleuol, fe allan nhw fod ac os nad ydyn
nhw, mae hynny’n iawn hefyd. Ac os yw merched
(neu fechgyn) am chwarae r6l a sgwrsio a gwneud
pethau ar raddfa fechan, gyda mynydd o ‘gliter’

— fe allan nhw ac os nad ydyn nhw, mae hynny’n
iawn hefyd. Rhoddwch ddigon o gyfleoedd iddyn
nhw i reoli eu chwarae eu hunain.

2. Rhoi cymaint o amser a phosibl i’r plant chwarae’r
tu allan. Mae’r gwahaniaethau rhwng merched a
bechgyn yn chwarae wastad yn llai y tu allan gan
fod amgylcheddau awyr agored bob amser yn
newid gyda’r tymhorau ac yn ysgogi’r plant i gyd
i archwilio a chael anturiaethau. Yn ogystal, mae
amgylcheddau dan do’n fwy tebyg o amrywio’n
ol rhywedd neu gynnwys teganau sy’n
gyfarwyddol o ran rhywedd.

3. Casglu a chynnig cymaint a phosibl o ddeunyddiau
chwarae rhannau rhydd i'r plant chwarae
gyda nhw. Fel arfer bydd rhannau rhydd yn
anghyfarwyddol ac yn sbarduno dychymyg plant
llawer mwy na theganau a dydyn nhw ddim yn
dod gydag unrhyw labeli rhywedd. Maent hefyd
yn costio dim, neu fawr ddim, a ‘"does dim gwir
ots os gaiff y rhain eu difrodi neu eu torri. Daliwch
ati i gasglu a darparu’r rhain fel bod ffynhonnell
barhaus o bosibiliadau newydd sbon.

4. Edrychwch ary teganau a’r llyfrau sydd gennych
eisoes — pa negeseuon mae’r rhain yn eu cyfleu
a sut mae’r plant yn ymateb iddynt ac yn eu
defnyddio? Cadwch lygad am, a dewiswch,
rai an-stereoteipyddol ble bynnag y bo modd
a pheidiwch a bod yn or-ofalus ohonyn nhw.
Mae paentio dannedd miniog duon ar geffyl

tegan neu daflu dol ar draws yr ystafell, yn
enghreifftiau o blant yn arbrofi gyda disgwyliadau
yn 6l rhywedd.

Cymryd amser i wylio a gwrando’n ddisylw

ar y plant yn chwarae — dysgwch beth sydd o
ddiddordeb iddyn nhw, sylwch sut y maen nhw’n
rheoli eu teimladau a’u hymddygiad, dysgwch i
adnabod eu naratifau chwarae sylfaenol, dewch
i’'w deall.

Ceisiwch weld y byd trwy lygaid y plant. Mae'n le
gwahanol iawn ac nid dyma’r byd yr oeddech chi’n
byw ynddo’n blentyn. Rydym yn tueddu i ddisgwyl
i blant weld pethau o’n safbwynt ni, pan ddylai fod
fel arall mewn gwirionedd.

Meddyliwch am y negeseuon yr ydych yn eu cyfleu
—o ran yr hyn yr ydych yn ei ddweud yn ogystal a
sut yr ydych yn ymddwyn. Weithiau, byddwn yn
defnyddio brawddegau fel ‘Cymer ofal’, ‘Gall
merched wneud unrhyw beth’ neu ‘Mae o’n

rél bachgen’ heb ystyried cyd-destun y sefyllfa
neu pwy yw’r unigolyn (a beth yw eu rhywedd).
Cofiwch ystyried ton eich llais wrth ddweud
pethau ac ateb eu cwestiynau’n onest. Ond
peidiwch a chymryd nad yw’r plant yn gwybod
yr hyn yr ydych yn ei ddweud wrthynt eisoes —
mae’n bosibl eu bod yn profi’r sefyllifa — neu chi!

Myfyriwch ar eich rhywedd eich hun a’r hyn 'y
mae wedi ei olygu i chi ar wahanol adegau o’ch
bywyd. Sut y mae wedi eich dal yn 6|, effeithio
arnoch, dylanwadu arnoch yn y gorffennol ac yn
y presennol? Cofiwch, ‘fyddwn ni ddim yn gweld
pethau fel y maen nhw, ond fel yr ydym ni’.

Siaradwch am rywedd gyda’ch ffrindiau a’ch
cydweithwyr a gyda rhieni. Gwnewch safiad dros
hawl plant i chwarae yn eu ffordd eu hunain yn
ystod y sgyrsiau hyn, yn enwedig pan fo oedolion
yn dweud pethau fel ‘Peidiwch a gadael iddi hi
faeddu’ neu ‘Dydw i ddim isio iddo fo wisgo i fyny’.

Yn bennaf oll, credwch yn noniau a galluoedd y
plant. Ddylen ni ddim cymryd nad ydyn nhw’n

gwybod neu na allan nhw ofalu am eu hunain.

Cymrwch gam yn 0l a rhoi cyfle iddyn nhw i fod
yn nhw eu hunain ac i brofi eu hunain — waeth

beth fo’u rhywedd.

